
O tulaga e tatau ona silafia e tama’ita’i. 
Kanesa o le Gutu o le To’ala Fanau.

O le ā le gutu o le to’ala fanau?
O le gutu o le to’ala fanau, o le auala atu lea i le to’ala 
fanau. O le gutu o le to’ala fanau e feso’ota’ia le to’ala 
fanau ma le ala fanau.

O le a le kanesa o le gutu 
o le to’ala fanau?
E mafua lenei kanesa pe a iai ni suiga i sela o le gutu 
o le to’ala fanau. O nei sela e mafai ona suia mai i se 
tulaga lelei i le leaga ona amata a’afia loa lea ma avea 
ma kanesa.

O nei suiga o sela e tatau ona togafitia ina ia aua ne’i 
avea ma kanesa.

Aiseā e a’afia ai tama’ita’i le 
kanesa o le gutu o le to’ala 
fanau?
O le siama o le HPV le mafua’aga ta’atele o le nei 
kanesa. O le HPV, o se siama ta’atele. E fetufa’ai 
e pa’u o tino i le taimi o feusua’iga.

E tele itūaiga siama o le HPV. O isi e mafua ai 
lafatoga i totoga sā, a o isi e mafua ai le kanesa 
o le gutu o le to’ala fanau.

O nisi taimi e mafai e le siama HPV ona mou ese 
e aunoa ma se togafitiga. O nisi taimi e le mafai e le 
tino ona te'ena le pipisi o le siama, o le mafua'aga lea 
e sui ai e le HPV sela o le gutu o le to'ala fanau. O ia 
suiga e mafua ai le kanesa o le gutu o le to’ala fanau.

E iai nisi tulaga matuiā?
E telē le avanoa e maua ai e se tama’ita’i le kanesa 
o le gutu o le to’ala fanau pe afai:

ll E feusua’i ma ni pa’aga se tele.
ll O lana pa’aga sa tele ni ana foi pa’aga.
ll E taumafa tapa’a.
ll E fa’amao nia lona HIV, po o ua vaivai pe 

ua le mafai e lona tino ona tete’e le faama’i. 

Talanoa i lau foma’i e uiga i nisi tulaga e te ono a’afia 
ai i lea itūaiga kanesa. 

O a ni tulaga e mafai ona e 
faia e fa’aititia ai le avanoa 
e te a’afia ai?
E iai tulaga e mafai ona e faia e maua ai se fesoasoani.

ll Fai ni au siaki o le Pap i taimi fa’atonuina mai 
e le foma’i. O ia su’esu’ega e siaki ai le kanesa 
o le gutu o le to’ala fanau.

ll Fesili mo le tui o le HPV. O tama’ita’i ma alii 
e i le va o le 9 ma le 26 tausaga e mafai ona 
mauaina lenei tui. 

ll Tu’u pe aua ne’i amataina le taumafa tapa’a.

E iai auala e mafai ona e faia e fa’aitiitia ai lou a’afia 
i le siama HPV.

ll Feusua’i ma se pa’aga e tasi o lo’o naunau foi 
e tasi lana pa’aga i a te oe.

ll Fa’aitiitia le numera o au pa’aga feusua’i. 
ll Fa’aaogā sa’o pa’u i taimi uma e fai ai feusua’iga.

O a mea e tatau ona e silafia?
O le Kanesa o le gutu o le to’ala fanau e seāseā iloa ni 
ona āūga i le amataga. Vaai vave lau foma’i pe afai :

ll E te piliki i le taimi o feusua’iga po o le taimi 
uma ai o feusua’iga.

ll E te piliki pe a uma su’esu’ega o le totoga fanau. 
ll E te piliki pe iai ni vavale e sau i fafo ae ua gata 

lou palapala masina.
ll E tigā totoga sa le taimi o feusua’iga.

O nei au'aunaga e ono fa’ailoa mai ai nisi faafitauli. 
Vaai lau foma’i ina ia e iloa ma mautinoa. Aua e te 
fa’atali. E tāua lou soifua malōlōina.

E mafai ona e faia se suiga.
O suiga e ono maua ai le kanesa o le to’ala fanau, 
e mafai ona maua ma togafitia. 

O tama’ita’i uma mai le 21–65 tausaga, e tatau ona 
fai siaki masani o le Pap. Afai ua sili atu ma le 65 
ou tausaga, fesili i lau foma’i pe tatau ona su’esu’ina 
oe. O le to’atele o tama’ita’i e lē toe mana’omia se 
su’esu’ega pe ā ‘ausia ia tausaga.

Ia fai fai pea au su’esu’ega. 

ll Fesili i lau foma’i pe fa’afia ona fai au su'ega 
puipuia.

ll Fai sau se'ega o le Pap pe a aulia lou 21 tausaga.
ll Fai su’ega o le Pap i le 3 i le 5 tausaga uma, 

pe afai e 21 i le 65 tausaga le matua o lou soifia. 
ll Talanoa i lau foma'i pe mana'omia se su'ega o le 

HPV amata atu i le 30 tausaga. O lea su’esu’ega 
e mafai ona fa’aaogā fa’atasi ma le su’ega o le Pap 
e ta’i 5 tausaga ma faotino.

ll Talanoa i lau foma’i e uiga i iuga o au su’esu’ega. 
Fa’amautu toe faia pe manaomia le o nisi 
su’esu’ega.

I le sue’ga o le Pap, e tagofia ai e lau foma’i totonu o 
lou itutino sā. O le a aveese mai i le gutu o le to’ala 
fanau nisi sela e ave i le potu su’esu’e. 

O a nisi siaki po o su’esu’ega 
e tatau ona faatino?
Afai e iai se fa’alētonu i le su’ega o le Pap, e toe 
talosagaina e le foma’i seisi su’esuega faapitoa ole 
colposcopy O se su’esu’ega ‘au’ili’ili lea o le gutu 
o le to’ala fanau, e fa’aaogāina ai fa’ata fa’apitoa. 

O nisi taimi e faotino ai su’esu’ega o le biopsy pe a 
mana’omia. Ole nei suega e aveese mai ai e le foma’i 
si vaega laititi o le gutu o le to’ala fanau ma siaki pe 
iai ni suiga o sela ile qutu o le toala fanau.

O le ā le mea e tupu pe a e aafia 
i le kanesa o le gutu o le to’ala 
fanau?
E tele ni auala e togafitia ai lea kanesa. O nei 
togafitiga, e aofia ai ta’otoga, fagauila ma togafitiga 
fa’aaogā ai fuāla’au malōlōsi. O le vave e togafitia 
ai o le lelei foi lea. 

ll Fesili i lau foma’i mo nisi faamatalaga. 
ll Vaai lau foma’i pe afai ua iai ni va’aiga faailo 

po ua lagona se tigā.
ll Fesili i lau foma’i ni fesili o lo’o e fia fesili ai 

e uiga i lou soifua malōlōina.

Vaai lelei lou soifua maloloina mo oe faapea ma 
tagata e pele i ā te oe!

Mo nisi fa’amatalaga, asiasi:
ll U.S. Preventive Services Task Force  

www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

